
BOSNA I HERCEGOVINA

FEDERACIJA BOSNE I HERCEGOVINE

VRHOVNI SUD 

FEDERACIJE BOSNE I HERCEGOVINE

Broj: 06 0 U 014748 21 R
Sarajevo, 04.02.2021. godine

Vrhovni sud Federacije Bosne i Hercegovine u Sarajevu, u vijeću za upravne sporove sastavljenom od sudija Bajrović Aide, kao predsjednika vijeća, Babić Stanković Aleksandre i Kovač-Grabonjić Sanele, kao članova vijeća,  te Pita Minele, kao zapisničara, u upravnom sporu tužiteljice J. M. K. iz T. ..., protiv akta broj: 03-15-497/16 A.D. od 19.11.2020. godine, tuženog ministarstvo ..., u upravnoj stvari razreza poreza na dohodak za 2009. godinu, odlučujući o prijedlogu Kantonalnog suda u Novom Travniku da u predmetu tog suda broj: 06 0 U 014748 21 U postupa stvarno nadležni sud u drugom Kantonu,  na nejavnoj sjednici održanoj dana 04.02.2021. godine, donio je

R  J  E  Š  E  N  J  E

Za rješavanje ovog upravnog spora određuje se Kantonalni sud u Zenici.

O b r a z l o ž e n j e
Tužiteljica je tužbom kod Kantonalnog suda u Novom Travniku pokrenula upravni spor protiv rješenja ministarstvo ..., broj: 03-15-497/16 A.D. od 19.11.2020. godine. 

Kantonalni sud u Novom Travniku je uz dopis broj: 06 0 U 014748 21 U od 15.01.2021. godine, dostavio svoj spis predmeta (broj: 01 0 U 014748 21 U) Vrhovnom sudu Federacije Bosne i Hercegovine sa prijedlogom da ovaj Sud odredi da u tom predmetu po tužbi K. J. M. iz T. ..., postupa drugi stvarno nadležni sud, primjenom odredbe člana 50. stav 2. Zakona o parničnom postupku, a kao razlog za određivanje drugog stvarno nadležnog suda navedeno je da je tužiteljica predsjednica suda .... .
Sud je odlučio kao u izreci rješenja iz slijedećih razloga :

Prema odredbi člana 50. stav 2. Zakona o parničnom postupku („Službene novine Federacije Bosne i Hercegovine“, broj: 53/03, 73/05, 19/06 i 98/15), koja se shodno primjenjuje na osnovu člana 55. Zakona o upravnim sporovima („Službene novine Federacije Bosne i Hercegovine“, broj: 9/05), Vrhovni sud Federacije Bosne i Hercegovine može, na prijedlog stranke ili nadležnog suda, odrediti da u pojedinim predmetima postupa stvarno nadležan sud u drugom kantonu ako je očito da će se tako lakše provesti postupak ili ako za to postoje drugi važni razlozi. Iz sadržaja navedene odredbe proizilazi da se delegacija drugog nadležnog suda za postupanje u pojedinim predmetima određuje ne samo onda kada zato postoje razlozi cjelishodnosti i procesne ekonomije, nego i u slučaju postojanja drugih važnih razloga, što se cijeni u svakom konkretnom slučaju. Okolnost da K. J. M., koja je predsjednica suda ..., ima u ovom upravnom sporu položaj tužiteljice, odnosno stranke, mogla bi dovesti u sumnju objektivnost kod odlučivanja Kantonalnog suda u Novom Travniku, a što predstavlja važan i opravdan razlog koji ima u vidu odredba člana 50. stav 2. Zakona o parničnom postupku. 

Stoga  je na osnovu odredbe člana 50. stav 2. Zakona o parničnom postupku, koja se odredba shodno primjenjuje na osnovu člana 55. Zakona o upravnim sporovima, odlučeno kao u izreci rješenja.

           Zapisničar




      Predsjednik vijeća

                 Pita Minela, s.r.


          
                Bajrović Aida, s.r.

